
Səfir Morninqstar:  Bu axşam bu tədbirə qatıldığınıza görə hər birinizə təşəkkür 
edirəm. Sizi Birləşmiş Ştatlar və Birləşmiş Ştatların Səfirliyi və əlbəttə ki, bir 
qədər sonra çıxış edəcək bizim Britaniyadan olan həmkarlarımız adından 
salamlayıram.  
 
İlk Xəzər Neft və Qaz Sərgisi 20 il bundan əvvəl keçirilmişdir. Bu qəbul 
mərasiminin keçirilməsinə 1995-ci ildən başlanmışdır və məncə bu bizim 
keçirdiyimiz on səkkizinci və yaxud on doqquzuncu birgə qəbul mərasimidir. 
Onlardan bir neçəsində olmamışam, lakin əksəriyyətində iştirak etmişəm. İlk 
dəfədir ki, burada ABŞ-ın Azərbaycandakı səfiri kimi iştirak edirəm. Buna görə də 
burada olmağımdan çox şadam.   
 
Ötən illərdə həm Bakı, həm də Neft və Qaz Sərgisi çox dəyişmişdir. ABŞ-ın enerji 
siyasətinin məqsədləri isə dəyişməz olaraq qalmışdır.  
 
Biz həmişə Azərbaycanın güclənməsi üçün enerji resurslarının işlənilməsində ona 
kömək etmək istəmişik və o güclü və müstəqil bir dövlətə çevrilmişdir və biz 
həmişə istəmişik ki, Azərbaycanın enerji resursları Avropa və dünyanın enerji 
təchizatına töhfə versin.   
 
Azərbaycan dünya enerji təhlükəsizliyinə özünün ilk töhfəsini Bakı-Tbilisi-
Ceyhan Boru Kəməri vasitəsilə vermişdir. İndi isə Azərbaycan, Şah Dəniz qazını 
Avropa bazarlarına çatdıracaq cənub qaz dəhlizini genişləndirməklə özünün ikinci 
böyük töhfəsini verməyə hazırlaşır. Bu həm siyasi, həm də iqtisadi baxımdan 
böyük bir hadisədir. Bu, Azərbaycan və Avropanı birləşdirəcək mühüm nəqliyyat 
yoludur və iqtisadi baxımdan burada bir çox şirkətlər tərəfindən həqiqətən də 
böyük sərmayələr yatırılacaqdır və bu həm ABŞ, həm də Britaniya şirkətləri, eləcə 
də digərləri üçün bir çox imkanlar açacaqdır. Bu qəbul mərasiminin keçirilməsinə 
bir çox şirkətlər öz töhfələrini vermişlər və mən onların hamısına təşəkkür etmək 
istəyirəm. Onların adları buradakı müxtəlif posterlərin üzərində qeyd olunmuşdur.  

İndi isə mən Britaniya Səfirliyinin müvəqqəti işlər vəkili Adrian Lini təqdim 
etmək istəyirəm. Bir daha Britaniya Səfirliyinə təşəkkür edirəm və bu axşam bu 
tədbiri birlikdə təşkil etməkdən olduqca məmnun olduğumuzu bildirirəm. 
Minnətdaram.  

* * * * 
 
Dövlət katibinin köməkçisinin müavini Hoşteyn:  Təşəkkür edirəm Səfir 
Morninqstar və qonaqlar. Bilirəm ki, mən çıxış edənlər arasında axırıncıyam və 
sizin nemətlərdən dadmağınıza çox mane olmaq istəmirəm və ona görə də qısa 
danışacağam.  
 
İlk növbədə mən, bizim Azərbaycana olan əhəmiyyətli ixracımız və sərmayəmiz, 
mənim dostum və müəllimim Səfir Riçard Morninqstara təşəkkür etmək istəyirəm, 
o hər zaman Azərbaycanın yaxın dostu olmuşdur və indi isə bu mühüm dövrdə 
Birləşmiş Ştatların Azərbaycandakı çox gözəl səfiridir. Birləşmiş Ştatlar və 
Azərbaycan arasındakı əlaqələrin bu əhəmiyyətli dövründə, Xəzər və Avropanı 
birləşdirməklə dünyanın enerji sektorunda Azərbaycanın əsas rol oynadığı bir 
zamanda, bu konfransda Obama Administrasiyasını təmsil etmək mənim üçün 
şərəfdir.      
 
Səfi Morninqstar Vaşinqtonu tərk edib Bakıya, Azərbaycana gələndə bu bizim 
üçün o dərəcədə böyük bir itki oldu ki, həmin vaxt Dövlət Katibi olan Klinton 
onun vəzifəsini əvəz etmək üçün Dövlət Departamentinin daxilində enerji sahəsi 
üzrə ayrıca bir şöbə yaratdı, çünki Səfir Morninqstarın enerji sahəsindəki 
təcrübəsini əvəz etmək üçün sözün əsl mənasında çoxsaylı işçilərə ehtiyac var idi. 
Onun burada gördüyü böyük işlərə baxmayaraq, biz düşündük ki, ölkələrimiz 
arasında olan əlaqələrə verdiyimiz böyük dəyərin göstəricisi olaraq mənim 
Vaşinqtondan gəlib bu konfransda iştirak etməyim vacibdir.     
 
Bir daha sizlərə, Səfir Morninqstara, Britaniya Səfirliyindən olan bizim 
dostlarımıza və hamıya bu axşam burada iştirak etdiyinizə görə təşəkkür edirəm və 
məni dəvət etdiyinizə görə minnətdaram.  

